
				এই পাতাটির মুদ্রণ সংশোধন করা প্রয়োজন। 
8öbr f স্বামীজীর বাণী ও রচনা
কার্যক্ষেত্রে অবতরণ কর । কুড়েমির কাজ নয়। ঈর্ষা অহমিকাভাব গঙ্গার জলে জন্মের মতো বিসর্জন দাও ও মহাবলে কাজে লাগিয়া যাও । বাকি প্ৰভু সব পথ দেখাইয়া দিবেন। মহা বন্যায় সমস্ত পৃথিবী ভাসিয়া যাইবে। "মাষ্টার মহাশয় ও G. C. Ghosh ( গিরিশচন্দ্র ঘোষ ) প্রভৃতির দুই বৃহৎ পত্র পাইলাম। র্তাহীদের কাছে আমরা চিরকৃতজ্ঞ । But work, work, work (কিন্তু কাজ কর, কাজ কর, কাজ কর )—এই মূলমন্ত্র.। আমি আর কিছু দেখিতে পাইতেছি না । এদেশে কার্ষের বিরাম নাই—সমস্ত দেশ দাবড়ে বেড়াচ্ছি। যেখানে তার তেজের বীজ পড়বে, সেইখানেই ফল ফলবে—অদ্য বাদশত্যস্তে বা । কারুর সঙ্গেই বিবাদে আবশ্যক নাই। সকলের সঙ্গে সহানুভূতি করিয়া কার্য করিতে হইবে। তবে আশু ফল হইবে ।
মীরাটের যজ্ঞেশ্বর মুখোপাধ্যায় এক পত্র লিথিয়াছেন। তোমাদের দ্বারা যদি তাহার কোন সহায়তা হয়, করিবে । জগতের হিত করা আমাদের উদ্দেশু, আপনাদের নাম বাজানো উদ্দেশ্য নহে। যোগেন ও বাবুরাম বোধ হয় এত দিনে বেশ সারিয়া গিয়াছে । নিরঞ্জন বোধ হয় Ceylon ( সিংহল ) হইতে ফিরিয়া আসিয়াছে। সে Ceylon ( সিংহল)-এ পালি ভাষা শিক্ষা কেন না করে এবং বৌদ্ধগ্রন্থ অধ্যয়ন কেন না করে, তাহা তো বুঝিতে পারি না । অমর্থক ভ্রমণে কি ফল ? এবারকার উৎসব এমন করিবে যে, ভারতে পূর্বে আর হয় নাই। এখন হইতেই তাহার উদ্যোগ কর এবং উক্ত উৎসবের মধ্যে অনেকেই হয়তো কিছু কিছু সহায়তা করিলে আমাদের একটা স্থান হইয়া যাইবে । সকল বড়লোকের কাছে যাতায়াত করিবে । আমি যে-সকল চিঠিপত্র লিখি বা আমার সম্বন্ধে যাহা খবরের কাগজে পাও, তাহা সমস্ত না ছাপাইয়া যাহা বিবাদশূন্ত এবং রাজনীতি সম্বন্ধে নহে, তন্মাত্র ছাপাইবে 1 - - -
পূর্বের পত্রে লিথিয়াছি যে, তোমরা মা-ঠাকুরানীর জন্য একটা জায়গা স্থির করিয়া আমাকে পত্র লিখিবে । যত শীঘ্ৰ পারো । Businessman ( কাজের লোক ) হওয়া চাই, অস্ততঃ এক জনের । গোপালের এবং সাণ্ডেলের দেনা এখনও আছে কি না এবং কত দেনা লিখিবে ।
তাহার যাহারা শরণাগত, তাহাদের ধর্ম অর্থ কাম মোক্ষ পদতলে, মাভৈঃ ‘মাভৈঃ সকল হইবে ধীরে ধীরে । তোমাদের নিকট এই চাই—

